
Dakshakrita ShivakshamA Stotram

ದಕ್ಷಕೃತಂ ಶಿವಾಪರಾಧಕ್ಷಮಾಸ್ತೋತ್ರಂ

ನಮಸ್ಯಾಮಿ ದೇವ ತ್ವದೀಯಾಂಘ್ರಿಯುಗ್ಮಗಂ
ಯದಾಧಾಯ ಚಿತ್ತೇ ತ್ಯಜೇ ಮೃತ್ಯುಭೀತಿಂ .

ಭವವ್ಯಾಧಿಶಾಂತ್ಯೈ ಭವನ್ನಾಮಭಿನ್ನಂ
ನ ಭೈಷಜ್ಯಮಾಸ್ತೇ ಶ್ರುತಿಸ್ತತ್ಪ್ರಮಾಣಂ .. 1..

ಪ್ರಭೋ ದೀನಬಂಧೋ ಕೃಪಾಪಾರಸಿಂಧೋ
ಮನಶ್ಚಕ್ಷುರಾತ್ಮಸ್ವಧಿಷ್ಠಾನಕಾರಿನ್ .

ಮನೋವೃತ್ತಿಸಾಕ್ಷಿನ್ನಮಸ್ಯಾಮಿ ತೇಽಙಘ್ರೀ
ಕ್ಷಮಸ್ವಾಪರಾಧಂ ಮಹಾದೇವ ಶಂಭೋ .. 2..

ಪುರೋ ಜನ್ಮಜನ್ಮಾರ್ಜಿತಾತ್ಕರ್ಮಣೋ ವೈ
ಶರೀರಾತ್ಮಕೋಽಸೌ ಧುವಂ ಬಂಧ ಏಷಃ .
ಅತೋ ಬಂಧಮುಕ್ತ್ಯೈ ನಮಸ್ಯಾಮಿ ತೇಽಙ್ಘ್ರೀ
ಕ್ಷಮಸ್ವಾಪರಾಧಂ ಮಹಾದೇವ ಶಂಭೋ .. 3..

ಇದಂಯಚ್ಛರೀರಂ ವೃಥಾಮೋಹರೂಪಂ
ಮಮಾಹಂ ತವೇತ್ಯಾದಿದುಷ್ಟಗ್ರಹಂಚ .

ಜಿಹಾಸುಃ ಕದಾ ವಾ ನಮಸ್ಯಾಮಿ ತೇಽಙ್ಘ್ನೀ
ಕ್ಷಮಸ್ವಾಪರಾಧಂ ಮಹಾದೇವ ಶಂಭೋ .. 4..

ಮನಸ್ತೇ ವಚಸ್ತೇ ದೃಶೌ ತೇ ಕರೌ ತೇ
ರಸಂಚಾಪದತ್ವಕ್ಶ್ರುತೀ ತೇ ಮದೀಯೇ .

ವಿನಿಶ್ಚಿತ್ಯ ಚೇದಂ ನಮಸ್ಯಾಮಿ ತೇಽಙ್ಘ್ರೀ
ಕ್ಷಮಸ್ವಾಪರಾಧಂ ಮಹಾದೇವ ಶಂಭೋ .. 5..

ದಿಗಾಕಾಶಕಾಲಸ್ವರೂಪೋ ಮಹಾತ್ಮಾ
ನ ತದ್ವಸ್ತು ಯತ್ರ ತ್ವಮೇಕೋ ನ ಭಾಸಿ .

ಶರೀರೀ ಸದಾಗಾ ನಮಸ್ಯಾಮಿ ತೇಽಙಘ್ರೀ
ಕ್ಷಮಸ್ವಾಪರಾಧಂ ಮಹಾದೇವ ಶಂಭೋ .. 6..

ಶರೀರಸ್ವಭಾವಾತ್ ಸದಾಗತಃಪ್ರಬಂಧೋ
ನ ಚೇತ್ತ್ವಂ ಪ್ರಭುಃ ಸಂಕ್ಷಮೇಥಾ ಮಹೇಶೋ .

ಕ್ವ ಯಾಮ್ಯೇಷ ತಸ್ಮಾನ್ನಮಸ್ಯಾಮಿ ತೇಽಙ್ಘ್ರೀ
ಕ್ಷಮಸ್ವಾಪರಾಧಂ ಮಹಾದೇವ ಶಂಭೋ .. 7..

ಕ್ಷಮಸ್ವಾಪರಾಧಂ ನ ವಾ ಮೇ ಕ್ಷಮಸ್ವ
ಪ್ರಭೋ ತೇ ಗೃಹೀತೇ ಪದೇ ಪಂಕಜಾಭೇ .

ಮೃತೌ ವಾ ಜನೌ ವಾ ಧೃತೇ ಜೀವನೇ ವಾ
ಗತಿಸ್ತ್ವಂ ಗತಿಸ್ತ್ವಂ ಮಹಾದೇವ ಶಂಭೋ .. 8..

..ಇತಿ ಬೃಹದ್ಧರ್ಮಪುರಾಣೇ ದಕ್ಷಕೃತಶಿವಾಪರಾಧಕ್ಷಮಾಸ್ತೋತ್ರಂ ಸಂಪೂರ್ಣಂ ..

..ಬೃಹದ್ಧರ್ಮಪುರಾಣಂ .ಮಧ್ಯಖಂಡಃ .ಅಧ್ಯಾಯಃ 39. 31-38 ..

